
శ్రీనివాసవిలాససేవధి











శిరమూడ నా తూపుచే వేయు లూన

శిరుడయ్యు మదిలోన చెలఁగు రోసమున310. 

నొక్కరుండ లకోరి నుచ్చిపో రిపుని

యుక్కున వేయ వాఁ డొకనిమిషమున

నుర మాతనికి నట్ల నుచ్చిపో నేయు

పరుపడి నిటు పరస్పర మంట జోడు

లుద్దులై యొండొరు లొరసి పోరాడి

పద్దున సరిగాఁగ పడుదురు వొలిసి

ఇవ్విధంబున రణం బిరుదళములకు

నివ్వటిల్లగ దైత్యనివహంబు మ్రగ్గి

రహిచెడి యురికిన రక్కసుం డలిగి

కహకహ నార్చుచు కదిసీ యంపరలు
320. 

జడి బట్టినట్టుల సమకట్టి కురిసి

పుడమి నింగియు నిండ పొదివి బల్ మాయ






శివభక్తుఁడగు రక్కసుని  మాయాయుద్దము.





గప్పిన నిబిడాంధకారంబు గ్రమ్మ

నొప్పుచొ ప్పెఱఁగక నిలిచి యా చక్ర

సైన్య మంధంబయి జడియుచుఁ దమరె

యన్యోన్యశస్త్రఘాతాహతులగుచు

నలయగ రక్కసుఁ డవ్వారిమీఁద

శిలలవర్షమునించి చెండుచుండుటయు

నివ్విధం బరసి చక్రాధిపుఁ డపుడు

రవ్వయౌ జ్వాలాకరాళుఁ బంపంగ
330. 

నతఁడు సూర్యాస్త్రంబు నడరించి వాని

వితతమాయ లడంచి వెస దండహతిని

